
TA’LIM KREDITINI 
MOLIYALASHTIRISH 
JAMG‘ARMASI FAOLIYATI

Adilov Zuxriddin Marip o‘g‘li
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0000-7914-6536

Annotatsiya: Ushbu mаqоlаda Ta’lim kreditini moliyalashtirish jamg‘armasi va ta’lim krediti haqida so‘z boradi.

Kalit soʻzlar: Ta’lim krediti, bank, ta’lim, jamg‘arma, investitsiya, davlat budjeti.

Abstract: This article discusses the Student Loan Financing Fund and student loans.

Key words: Educational loan, bank, education, savings, investments, government budget.

Аннотация: В данной статье рассматриваются Фонд финансирования образовательных кредитов и 
образовательные кредиты.

Ключевые слова: Образовательный кредит, банк, образование, сбережения, инвестиции, государственный 
бюджет.

K I R I S H
Ta’lim inson kapitalini rivojlantirishning asosiy omilidir. U shaxslarni jamiyatga samarali hissa qoʻshish 

uchun zarur boʻlgan bilim, koʻnikma va malakalar bilan qurollantiradi. Yaxshi ma’lumotga ega aholi 
mamlakatning umumiy inson kapitalini oshiradi, innovatsiyalar, ijodkorlik va tanqidiy fikrlashni rivojlantiradi. 
Ta’limga investitsiyalar malakali va bilimli ishchi kuchini yaratish orqali iqtisodiy oʻsishga yordam beradi. Yuqori 
malakali ishchi kuchi innovatsiyalarni rivojlantirish, samaradorlikni oshirish va xorijiy investitsiyalarni jalb qilish 
ehtimoli yuqori. Ta’lim iqtisodiy taraqqiyot uchun muhim boʻlgan texnologiya, sogʻliqni saqlash va sanoat kabi 
turli sohalarning rivojlanishiga yordam beradi.

Ta’lim sohasidagi islohotlarni moliyaviy ta’minlash juda muhim, chunki ta’lim tizimidagi oʻzgarishlarni amalga 
oshirish va davom ettirish uchun yetarli mablagʻ zarur. Resurs yetarli boʻlmasa, islohotlar oʻz oldiga qoʻyilgan 
maqsadlarga erisha olmay qolishi, ta’lim sifati, oʻqituvchilar malakasini oshirish, infratuzilma va talabalarning 
umumiy natijalariga ta’sir qilishi mumkin. 

Mamlakatimiz inson manfaatlari uning huquqlari va erkinliklari yuksak darajadagi qadriyatlardan biri 
boʻlgan bozor iqtisodiyotiga asoslangan huquqiy demokratik davlat va fuqarolik jamiyatini barpo etish yoʻlidan 
dadil qadamlar tashlab borar ekan, bugungi kunda iqtisodiy, ijtimoiy va siyosiy jihatdan bir qator yutuqlarga 
erishayotganligi va barcha sohalardagi islohotlar jadal ravishda olib borilayotganligi, ta’lim tizimiga yoʻnaltirilgan 
resurslarning bugungi kundagi samarasi bilan izohlanadi.

Moliyalashtirish deganda tor ma’noda pul mablagʻlari, moliyaviy resurslar bilan ta’minlash tushuniladigan 
boʻlsa, kengroq ma’noda belgilangan maqsadga erishish yoki faoliyatni amalga oshirish uchun moliyaviy 
ta’minlashni, ya’ni moliyaviy resurslar ajratishni tushunishimiz mumkin. Ta’limni moliyalashtirish tegishli 

moliyaviy-iqtisodiy mexanizmga asoslanadi. Moliyaviy-iqtisodiy mexanizm tarkibi murakkab boʻlib, oʻzaro 
bogʻliq boʻlgan iqtisodiy, huquqiy va tashkiliy elementlarning birligini tashkil qiladi.

M A V Z U G A  O I D  A D A B I Y O T L A R  S H A R H I
Tomas Pikettining “Yigirma birinchi asrdagi kapital” asarida iqtisodiy tafovutlarga yordam beruvchi yoki 

yumshatish omillaridan biri sifatida ta’lim sohasini moliyaviy qoʻllab-quvvatlash muhimligini, ta’lim har bir davlat 
uchun kelajak poydevori ekanlikini ta’kidlab oʻtadi. Uning fikricha, ta’lim iqtisodiy harakatchanlik va ijtimoiy 
tenglikning asosiy omili hisoblanadi, odamlarning ta’lim darajasi va sifatiga ularning ijtimoiy-iqtisodiy kelib 
chiqishi katta ta’sir koʻrsatishi mumkinligini inobatga olgan holda ta’limni davlat tomonidan moliyalashtish 
kerakligini aytib oʻtgan [1].

Koʻpgina iqtisodchilar ta’limni inson kapitaliga muhim sarmoya sifatida qarashadi. G. Bekkerning fikricha 
ta’lim odamlarning koʻnikmalari va mahsuldorligini oshiradi, bu esa uzoq muddatli iqtisodiy oʻsishga olib keladi 
va davlatning har bir sohasini rivojlanishining asosiy omili boʻlishi mumkinligini inobatga olib ta’lim sohasini 
moliyaviy qoʻllab-quvatlash zarurligini ta’kidlagan. Shu nuqtai nazardan qaraganda, moliyalashtirish ta’lim 
sifatini oshirish va uni kengaytirishga qaratilishi kerak [2].

Ayrim iqtisodchilar ta’limga davlat investitsiyalarining muhimligini ta’kidlaydilar. Ularning ta’kidlashicha, 
hukumatlar teng imkoniyatlarni ta’minlash va bozordagi nosozliklarni bartaraf etish uchun ta’limni 
moliyalashtirishda markaziy rol oʻynashi kerak. Davlat mablagʻlari ta’lim imkoniyatlari va natijalaridagi 
nomutanosiblikni kamaytirish vositasi sifatida qaraladi. Ushbu yondashuv tarafdori boʻlgan iqtisodchilar oʻqimishli 
aholining koʻproq malakali ishchi kuchi va jinoyatchilik darajasining pastligi kabi ijobiy tashqi ta’sirlarni yuzaga 
keltirishi mumkin deyishgan, shuning uchun ham ta’limni moliyaviy qoʻllab-quvatlashning dolzarblig masala 
ekanligi yuzaga chiqqan. Masalan, Milton Fridman “Ta’limni moliyalashtirishda bozorga asoslangan islohotlarni” 
ilgari surdi [3]. U e’tiborni ta’lim xarajatlarining samaradorligi va toʻgʻri yoʻnaltirish muhimligiga e’tibor qaratadi. 
U resurslarni samarali taqsimlash, isrofgarchilikni kamaytirish va mablagʻlar ta’lim natijalarining sezilarli 
yaxshilanishiga olib kelishini ta’minlash zarurligini ta’kidlaydi. Bu nuqtai nazar koʻpincha ta’lim dasturlarining 
iqtisodiy samaradorligi va ma’muriy samaradorlik haqidagi xavotirlar bilan mos keladi.

D. Raxmonovning fikricha ta’lim tizimini moliyalashtirish yoʻnalishlarini kengaytirish lozimligi ta’lim bilan 
aholini qamrab olishning dolzarbligi orqali ifoda etiladi. Oʻzbekistonda ta’limning qamrab olish darajasi birmuncha 
kichik raqamlarda boʻlib qolayotganligi uning moliyaviy dastaklari bilan bevosita bogʻliq boʻlishi mumkin. Shu 
boisdan ham, ta’lim tizimini moliyalashtirish manbalarini va ularning boshqaruvini liberallashtirish zaruriyati 
tugʻiladi [4].

Yuqorida keltirilib o‘tilgan iqtisodchilarning fikrlari ta’limni moliyalashtirish nafaqat xarajat, balki keng 
koʻlamli iqtisodiy va ijtimoiy manfaatlarga ega boʻlgan sarmoyadir, degan fikrga mos keladi. Yaxshi ma’lumotli 
aholi iqtisodiy oʻsishga, innovatsiyalarga, ijtimoiy totuvlikka va umumiy insoniyat rivojlanishiga hissa qoʻshadi. 
Shuning uchun ham ta’limni moliyaviy isloh qilish muhim deyishimiz mumkin.

Moliyalashtrishning davlat manbalari ta’lim sohasini moliyalashtiruvchi asosiy manba hisoblanib, ta’limni 
davlat budjeti mablagʻlari orqali moliyashtrish eng asosiy sohaga aylangan. Oxirgi yillar davomida bu koʻrsatkich 
ortyotganligi sababli davlat budjeti xarajatlari ham oshib bormoqda. Budjetdan tashqari davlat mqasadli 
jamgʻarmalri mablagʻlari tomonidan moliyalashtrissh ham oxirgi yillarda ta’lim tizimini moliyalshtirishda mhim 
rol o‘ynamoqda.

T A D Q I Q O T  M E T O D O L O G I YA S I
Tadqiqotning metodologik asosini tanlangan mavzu bo‘yicha adabiyotlarni tahlil qilish, ta’lim krediti va 

uning nazariy-uslubiy tahlil qilish usullari tashkil etdi.

T A H L I L  V A  N A T I J A L A R
2021-yil 1-avgustdan boshlab ta’lim kreditlarini moliyaviy resurslar bilan ta’minlash uchun Moliya vazirligi 

huzurida Ta’lim kreditini moliyalashtirish jamg‘armasi tashkil etiladi. 
Bu borada O‘zbekiston Prezidentining “Oliy ta’lim tashkilotlarida ta’lim olish imkoniyatlarini yanada 

kengaytirish chora-tadbirlari to‘g‘risida”gi qarori qabul qilindi.
Qarorga muvofiq, Jamg‘armaga Davlat budjetidan 2021-yilda 1 trillion so‘m, keyingi yillarda mavjud 

talabdan kelib chiqib mablag‘ ajratib boriladi.
Ta’lim kreditini berish uchun Moliya vazirligi tijorat banklariga Markaziy bank asosiy stavkasidan 4 foiz past 

stavkada (amalda 10 foiz) maqsadli resurs mablag‘lari ajratadi.
Tijorat banklari ajratilgan maqsadli mablag‘larga 4 foiz bank marjasini qo‘shgan holda Markaziy bank asosiy 

stavkasida ta’lim kreditini ajratadi. Ta’lim krediti Markaziy bank asosiy stavkasi (amalda 14 foiz) miqdorida 

talaba oliy ta’lim muassasasidagi o‘qishini tamomlagandan so‘ng yettinchi oydan boshlab 7 yil mobaynida 
qaytarish sharti bilan beriladi [5].

Ta’lim tizimini moliyalashtirishning nodavlat manbalari.
Moliyaviy mexanizmlar haqidagi turli qarashlarga asoslanib, ta’lim tizimini moliyalashtirish mexanizmining 

quyidagi tarkibiy qismlari mavjud: 
- ta’lim tizimini moliyalashtirish manbalari;
- ta’lim tizimini moliyalashtirish tartibi; 
- budjetni rejalashtirish va ta’lim tizimiing budjet mabalagʻlarini taqsimlash usullari. 
Ta’lim tizimining moliyalashtirish mexanizmining muhim elementi boʻlib moliyalashtirish manbalari 

hisoblanadi. Bugungi kunda jahon amaliyotida ta’lim muassasalarini moliyalashtirishda 2 ta manbadan 
foydalaniladi: 

- byudjet mablagʻlari; 
- byudjetdan tashqari mabalagʻlar.
Ta’lim kreditini moliyalashtirish jamg‘armasi O‘zbekistonda ta’lim olishni istagan talabalarga imtiyozli ta’lim 

kreditlari ajratish orqali moliyaviy yordam ko‘rsatish maqsadida tashkil etilgan.
Ta’lim kreditini moliyalashtirish jamg‘armaning asosiy faoliyat yo‘nalishlari:
1. Ta’lim kreditlarini ajratish:
Oliy ta’lim muassasalarida (davlat va nodavlat) kunduzgi ta’lim shaklida o‘qish uchun ta’lim kreditlari 

ajratish.
- Kreditlar tijorat banklari orqali ajratiladi.
- Kredit shartlari imtiyozli bo‘lib, foiz stavkalari past va qaytarish muddati uzaytirilgan bo‘ladi.
2. Moliyaviy resurslarni jalb qilish:
- Jamg‘arma ta’lim kreditlarini moliyalashtirish uchun davlat budjetidan, xalqaro moliya institutlaridan, tijorat 

banklaridan va boshqa manbalardan mablag‘lar jalb qiladi.
3. Monitoring va nazorat:
- Jamg‘arma tijorat banklari tomonidan ta’lim kreditlarining ajratilishi va qaytarilishini nazorat qiladi.
- Kreditlarning maqsadli ishlatilishini monitoring qiladi.
4. Tahlil va istiqbolni belgilash:
- Ta’lim kreditlari bozorini tahlil qiladi.
- Kreditlash shartlarini takomillashtirish bo‘yicha takliflar ishlab chiqadi.
- Kreditlash hajmlarini va yo‘nalishlarini belgilaydi.
5. Hamkorlik:
- Oliy ta’lim muassasalari, tijorat banklari va boshqa tashkilotlar bilan hamkorlik qiladi.
Jamg‘armaning vazifalari:
Ta’lim olish imkoniyatlarini kengaytirish.
Iqtisodiy nochor oilalar farzandlariga ta’lim olishda yordam berish.
Kadrlar tayyorlash tizimini rivojlantirishga hissa qo‘shish.
Ta’lim sohasiga investisiyalarni ko‘paytirish.
Jamg‘arma faoliyati ta’lim sohasida ijtimoiy adolatni ta’minlashga, malakali kadrlar tayyorlashga va 

mamlakat iqtisodiy rivojlanishiga xizmat qiladi.
Talabalar uchun ta’lim kreditlari hozirda mavjud 35ta bankdan 7tasida talabalar uchun ta’lim kreditlari 

ajratilayotgan bo‘lib, u faqat O‘zbekiston fuqarosi bo‘lgan talabalarga beriladi.
Banklar kredit mablag‘larini 7 yildan 15 yilgacha bo‘lgan muddatga, to‘lov-kontrakt shartnomasi summasidan 

kelib chiqqan holda berishadi.
Kreditning foiz stavkasi Markaziy Bankning amaldagi asosiy stavkasi (hozirda 13,5%) doirasida hisoblanadi.
Xotin-qizlarga ajratilgan ta’lim krediti bo‘yicha foizlarini so‘ndirish Moliya vazirligi huzuridagi Ta’lim kreditini 

moliyalashtirish jamg‘armasi mablag‘lari hisobidan so‘ndiriladi.
Joriy yilda 27-mayda oliy va professional ta’lim tashkilotlari talabalari va o‘quvchilariga budjet mablag‘lari 

hisobidan ta’lim kreditini ajratish tartibini yaxshilashga qaratilgan prezident farmoni qabul qilindi.
Unga ko‘ra, oliy va professional ta’lim tashkilotlarida tahsil olish uchun ta’lim krediti faqat kunduzgi ta’lim 

shaklida o‘qiyotgan talaba va o‘quvchilarga ajratiladi.
Ta’lim krediti OTMlarning birinchi bosqich talabalari va PTTlar o‘quvchilari uchun to‘lov-kontrakt summasi 

miqdorida taqdim etiladi.
Ta’lim kreditining talabaning rasmiy o‘qish muddati tugagandan so‘ng yettinchi oydan boshlab (ya’ni olti oy 

o‘tib) 7 yil davomida qaytariladi.

2025-yilda Ta’lim krediti ajratilib kelayotgan banklar ro‘yixati
T/r Bank nomi Yillik stavka Yillik stavka
1 Asakabank 13,5% 7,5 yil
2 Agrobank 13,5% 7 yil
3 Biznesni rivojlantirish banki 13,5% 11 yil
4 Hamkorbank 13,5% 7 yil
5 Mikrokreditbank 13,5% 15 yil
6 Turonbank 13,5% 7,5 yil
7 O‘zsanoatqurilishbank 13,5% 11 yil

Mazkur ta’lim krediti 2024/2025 o‘quv yilidan boshlab oliy va professional ta’lim tashkilotlarida tahsil olish 
uchun faqat kunduzgi ta’lim shaklida o‘qiyotgan talaba va o‘quvchilarga ajratiladi [6].

“Respublikada nodavlat ta’lim tashkilotlarining o‘quv kurslarida yoshlarning axborot texnologiyalari sohasida 
tahsil olishi uchun ta’lim krediti ajratishni tartibga solish chora-tabdirlari to‘g‘risida”gi O‘zbekiston Respublikasi 
Vazirlar mahkamasining qarori qabul qilindi. Qarorga ko‘ra, O‘zbekiston Respublikasi Prezidentining “Zamonaviy 
bilim va kasb-hunar egallash imkoniyatlarini kengaytirish bo‘yicha qo‘shimcha chora-tadbirlar to‘g‘risida” 
2022-yil 12-avgustdagi qaroriga muvofiq nodavlat ta’lim tashkilotlarining o‘quv kurslarida yoshlarning axborot 
texnologiyalari sohasida tahsil olishi uchun ta’lim kreditini ajratish tizimi yo‘lga qo‘yilishi belgilandi. Unga ko‘ra: 

- Iqtisodiyot va Moliya vazirligi huzurdagi Ta’lim kreditini moliyalashtirish jamg‘armasi tomonidan har yili 
besh ming nafargacha Axborot texnologiyalari sohasida tahsil olayotgan yoshlarga ta’lim kreditlari ajratish; 

- Ta’lim kreditlarini bazaviy hisoblash miqdorining 65 baravarigacha miqdorda Markaziy bankning asosiy 
stavkasida bir yillik imtiyozli davr bilan 4 yil muddatga ajratish; 

- “Ijtimoiy himoya yagona reeystri”ga kirgan oilalar farzandlari bo‘lgan yoshlarga axborot texnologiyalari 
sohasida tahsil olish bo‘yicha ajratilgan kreditlar uchun garov va kafillik talab etmaslik belgilandi.

X U L O S A  V A  T A K L I F L A R
Xulosa qilib aytish mumkinki, yurt iqtisodiyoti barqarorligi, barcha sohalarda rivojlangan davlatlar bilan 

raqobatlasha olishi ham mehnat bozoridagi kadrlar salohiyatiga bog‘liq. Bunday iqtidor egalari yurtimizning 
har bir go‘shasida topiladi. Ularning iqtidorini yuzaga chiqarish, ko‘mak va rag‘bat berish, ilm olish huquqini 
ta’minlash davlatimiz e’tibori markazida. Ana shu oliy maqsad yo‘lida joriy etilgan Ta’lim kreditini moliyalashtirish 
jamg‘armasi bugun ilm olish istagidagi yoshlar va ularning ota-onalari uchun haqiqiy ko‘mak bo‘lmoqda.

